
doktori, professor

psixologik xizmat boshlig'i.

doktori, professor, O‘zbekiston milliy universiteti;

fanlari doktori, professor, O‘zbekiston xalgaro islom

doktori, dotsent, O‘zbekiston milliy universiteti
kafedra mudiri.

Annotatsiya. Mazkur maqolada texnik oliy ta’'lim muassasalarida talabalarning kreativ fikrlash ko‘nikmalarini
shakllantirish va rivojlantirishning dolzarb masalalari yoritilgan. Kreativ fikrlashni rivojlantirishda zamonaviy
pedagogik texnologiyalar, amaliy topshiriglar, loyihaviy ta’lim, hamda interaktiv metodlardan foydalanish
samaradorligi amaliy misollar asosida tahlil gilingan.

Kalit so‘zlar: kreativ fikrlash, texnik ta’lim, innovatsion metodlar, amaliyot, loyiha asosidagi ta’lim.

Kirish. Bugungi raqobatbardosh va tezkor o‘zgarayotgan dunyoda texnik mutaxassislar
nafaqat nazariy bilimlarga, balki kreativ fikrlash va yangicha yechimlar ishlab chiqish
qobiliyatlariga ega bo‘lishlari zarur. Kreativ fikrlash bugungi ta’limning muhim tarkibiy qismi
bo‘lib, aynigsa texnik oliy ta’limda bu yondashuv ishlab chiqarish, dizayn, muhandislik kabi
yo‘nalishlarda muhim ahamiyat kasb etadi. Ushbu maqolada texnik yo‘nalishdagi talabalarda
kreativ fikrlashni rivojlantirishga xizmat qiladigan pedagogik vosita va uslublar, shuningdek
amaliy tajribalar tahlil etiladi.

Texnik oliy ta’lim muassasalarida tahsil olayotgan talabalar nafaqgat o‘z kasbiy
bilimlariga ega bo'lishlari, balki yangicha fikrlash, ijodkorlik bilan muammolarga yechim topish,
innovatsion g‘oyalarni ilgari surish qobiliyatlariga ham ega bo‘lishlari zarur. Shu nuqtai
nazardan qaraganda, talabalar ongida kreativ fikrlash ko‘nikmalarini shakllantirish va
rivojlantirish zamonaviy ta’lim tizimining ustuvor yo‘nalishlaridan biri hisoblanadi.

Metodologiya. Kreativ fikrlash bu — mavjud bo‘lgan bilimlar asosida yangi, noodatiy va
foydali g'oyalarni ilgari surish, muammolarga yangicha yondashish, tanqidiy baholash va
samarali qarorlar gabul qilish jarayonidir. Texnik sohalarda tahsil olayotgan talabalar uchun
bu jarayon yanada muhim ahamiyat kasb etadi. Chunki muhandislik, axborot texnologiyalari,
energetika, avtomatika kabi yo‘nalishlarda muammolar ko‘pincha noan’anaviy yondashuvni,
ya’'ni ijodkorlik va kreativ fikr asosida yechim topishni talab etadi.

O‘zbekiston Respublikasi Prezidentining 2022-yil 21-iyundagi PQ-289-sonli garorida
oliy ta’limda innovatsion yondashuvlarni keng joriy etish, talabalar faoliyatiga loyiha va amaliy
topshiriglarni ko‘proq Kkiritish, kreativ va tanqidiy fikrlashni shakllantirishga alohida urg‘u
berilgan. Bu esa mazkur tadqiqotning dolzarbligini yanada oshiradi.

Kreativ fikrlash zamonaviy ta’limda eng muhim ko‘nikmalardan biri sifatida e’tirof etilib,
inson faoliyatining barcha sohalarida muvaffaqiyat kalitiga aylanmoqda. Ayniqsa, ilmiy-texnik
taraqqiyotning tez sur’atlar bilan rivojlanayotgan davrida kreativ fikrlash har bir mutaxassis
uchun zaruriy kompetensiyalardan biri bo‘lib qolmoqda.

[Imiy adabiyotlarda “kreativ fikrlash”ga berilgan ta’riflar turlicha bo‘lsa-da, ularning
barchasi umumiy mohiyatda - yangilikka intilish, mavjud bilim asosida noodatiy va samarali
qarorlar chiqarish qobiliyatini anglatadi. Amerikalik olim E.P. Torrance kreativ fikrlashni
“muammolarni sezish, ularni o‘rganish, yangicha yondashuvlar orqali yechim topish qobiliyati”
sifatida ta’riflaydi [4; 58-b.]. Uning fikricha, kreativlik insonning tasavvur qilish, yangi
bog‘lanishlarni yaratish, mavjud tafakkur doirasidan chiqib ketish salohiyatidir. Mashhur olim
G. Alxutov esa kreativ fikrlashni “inson tafakkurining erkin, mustaqil, shablondan chetda
turuvchi turi” deb ataydi. Uningcha, kreativ tafakkur orqali inson oz bilimlarini qayta ko‘rib
chigadi, muammoga yangicha ko‘z bilan qaraydi, yangi g'oyalarni ilgari suradi [2; 112-b.].
Psixologik nuqtai nazardan, kreativ fikrlash — bu intellektual faoliyatning bir shakli bo'lib, u
asosan divergent fikrlash (bir necha yo‘nalishda fikr yurita olish), tasavvur, emotsional
barqarorlik va motivatsiya kabi omillarga bog'liq. Kreativlikning rivojlanishi uchun insonning
individual qobiliyatlari, tashqi muhit, ta’lim olgan tizimi va uni o‘rab turgan ijtimoiy omillar
muhim rol o‘ynaydi.

Pedagogik yondashuvlarda esa kreativ fikrlashni rivojlantirishda quyidagi mezonlar
alohida ajratib ko‘rsatiladi:

e o0'quvjarayonining interaktivligi va ochiqligi;

o muammoli vaziyatlar yaratish orqali mustaqil garor qabul gilishga undash;

o talabalarni mustagqil izlanish, loyiha ishlari, tadqiqot faoliyatlariga jalb qilish;

o fikr erkinligini rag‘batlantiruvchi metodlardan foydalanish (breynstorming, akvarium,

“rol o‘ynash” mashglari).

Texnik soha vakillari uchun kreativ fikrlash nafagat ijodiy yondashuvni, balki samarali
muammo yechimini, innovatsion g‘oyalarni ilgari surishni ham anglatadi. Masalan, bir
muhandis texnik nosozlikka uchragan tizimni fagat standart usullar bilan emas, balki 0z g‘oyasi
orgali yangicha texnologik yechim topa olsa, u aynan kreativ fikrlash mahsuli sanaladi.
Shuningdek, zamonaviy ishlab chiqarish jarayonlari, avtomatlashtirilgan tizimlar, sun’iy
intellekt, kiberxavfsizlik kabi yo‘nalishlarda innovatsion tafakkur zaruratga aylangan. Bu esa
texnik ta’lim tizimida o‘quv dasturlarini yangilash, amaliy topshiriglarni ko‘paytirish, interfaol
metodlar asosida darslarni olib borishni taqozo qiladi.

0‘zbekiston Respublikasi Oliy ta’lim, fan va innovatsiyalar vazirligi tomonidan ishlab
chiqilgan strategiyalarda ham kreativlik va innovatsion fikrlashni shakllantirish ustuvor vazifa
sifatida belgilangan. Jumladan, “Raqamli ta’lim” platformalari orqali talabalarning mustaqil
fikrlashi va yangi g'oyalar ilgari surishiga keng yo‘l ochilmoqda [1; 25-26-b.].

Xulosa qilib aytganda, kreativ fikrlash — bu o‘quvchi va talabaning intellektual
salohiyatini faollashtiruvchi, uni zamonaviy mehnat bozorida raqobatbardosh kadrga
aylantiruvchi asosiy omildir. Aynigsa, texnik sohalarda bu ko‘nikma innovatsion
taraqqiyotning negizi hisoblanadi.

Natijalar. Zamonaviy dunyoda texnologik taraqqiyotning jadalligi, raqamli iqtisodiyot,
sun’iy intellekt va avtomatlashtirilgan tizimlarning keng qo‘llanilishi texnik soha
mutaxassislaridan faqat nazariy bilim emas, balki yangi g‘oyalarni ilgari surish, kreativ
yondashuv orqali muammolarni hal etish qobiliyatini ham talab qilmoqda. Shu bois texnik oliy
ta’limda kreativ fikrlashni rivojlantirish bugungi kunning dolzarb vazifalaridan biridir. So‘nggi
yillarda butun dunyo bo‘ylab ishlab chiqarish, transport, tibbiyot, qurilish, axborot
texnologiyalari, energetika kabi sohalarda ilg‘or texnologiyalar tez sur’atlarda rivojlanmoqda.
Aynigsa, to‘rtinchi sanoat inqilobi (Industry 4.0) doirasida robototexnika, Internet of Things
(IoT), Big Data, blokcheyn va boshqa ilg‘or texnologiyalarning joriy etilishi yangi fikrlash tarzini
talab qilmoqda. Ushbu jarayonda ozini anglashi, kreativ yondashuvi va muammolarga
innovatsion qaror topa oladigan kadrlar eng yuqori qadrlanadi. Bu holat texnik yo‘nalishlarda
tahsil olayotgan talabalar uchun yangi chagqiriqlarni yuzaga keltiradi. Ular nafagat mavjud
bilimlarni o‘zlashtirishlari, balki ularni tahlil qilish, yangi tizimlar yaratish, modellashtirish va
muammoli holatlarga yangicha qarash orqali yechimlar taklif eta olishlari zarur. Masalan,
mashinasozlik yo‘nalishida ishlab chiqarilayotgan mexanizmlarni energiyani kam sarflovchi
shaklda yaratish uchun oddiy texnik bilimdan tashqari kreativ yondashuv ham zarur
bo‘ladi [3; 74-75-b.]. Shu bois, zamonaviy texnologiyalar yaratgan yangi mehnat bozori real
sharoitida, kreativ fikrlovchi mutaxassislar yuksak raqobatbardoshlikka ega bo‘ladi. Bunday
sharoitda texnik oliy ta’lim muassasalari oz o‘quv jarayonlarini innovatsion va kreativ
yondashuvlar asosida tashkil etishlari zarur.

Muhandislik va texnik yo‘nalishlardagi fanlar, ko‘p hollarda formulalar, algoritmlar va
qat’iy standartlarga asoslanganligi sababli, talabalarda ijodiy fikrlash salohiyati ikkinchi planda
qolib ketishi mumkin. Ammo so‘nggi yillarda STEAM (Science, Technology, Engineering, Arts,
Mathematics) modeli asosida texnik yo‘nalishlarda san’at va ijodkorlik elementlarini kiritish
orqali kreativ fikrlashga katta e’tibor qaratilmoqda. Bu yondashuv talabalarning abstrakt va
mantiqiy fikrlash bilan bir qatorda, dizayn, vizualizatsiya, yangi yechimlar ishlab chiqish
gobiliyatini ham rivojlantiradi. Shuningdek, muhandislik yo‘nalishlarida o‘qitilayotgan
darslarda loyiha asosidagi ta’'lim (Project-Based Learning), muammoli o‘qitish (Problem-Based
Learning), rol o‘ynash, modellashtirish, beyin shturmi (brainstorming) kabi interfaol
metodlarni qo‘llash orqali talabalarni real muammolar ustida ishlashga jalb etish mumkin.
Masalan, elektrotexnika yo‘nalishidagi talaba elektr zanjiridagi nosozlikni bartaraf etishda
faqat darslikdagi sxemalardan emas, balki 0z fantaziyasi asosida muqobil yechimni taklif qila
olsa, bu kreativ fikrlashning yaqqol namunasidir [5; 34-b.]. Ayni paytda dunyoning yetakchi
universitetlari, xususan, MIT (AQSH), TUM (Germaniya), Tokyo Tech (Yaponiya) singari texnik
oliy ta’lim muassasalari talabalarning kreativlik ko'nikmalarini shakllantirish uchun maxsus
inkubatorlar, innovatsion laboratoriyalar, virtual muhitlar va startap maydonlarini

yaratmoqda. Ularning tajribasini o‘rganish orqgali O‘zbekiston texnik oliy ta’lim tizimi uchun
ham samarali yo‘llar ishlab chiqish mumkin. Shu o‘rinda O‘zbekiston texnik universitetlari
tomonidan amalga oshirilayotgan “Innovatsion rivojlanish konsepsiyasi”, “Yoshlar
texnoparklari”, “Startup loyihalar” orqali talabalarni kreativ muhitga jalb etish amaliyoti
e’tiborga molikdir. Ammo bu tashabbuslarning samaradorligi ko‘proq tizimli yondashuv,
malakali pedagoglar va zamonaviy infrastrukturaga bog'liq.

Texnik oliy ta’lim muassasalarida talabalar bilim, ko‘nikma va malakalarni egallash bilan
birga, innovatsion fikrlash, kreativ yondashuv, muammoni yangicha hal qilish salohiyatini
rivojlantirishlari zarur. Buning uchun o‘quv jarayoniga kreativ fikrlashni shakllantiruvchi
metodik yondashuvlarni kiritish eng muhim masalalardan biridir. Bu borada quyidagi amaliy
metodlar yuqori samaradorlikka ega.

Muammoli o‘qitish metodi talabalarda mustaqil fikrlash, mantiqiy tahlil qilish, sabab-
ogibat munosabatlarini tushunish va qaror qabul qilish qobiliyatlarini rivojlantiradi. Bu
metodda o‘qituvchi dars davomida aniq yechimi mavjud bo‘lmagan, yoki bir nechta alternativ
yechimga ega bo‘lgan real hayotiy yoki texnologik muammolarni qo‘yadi. Masalan,
“Mashinasozlik materiallari” fanidan talabalarga korroziyaga qarshi samarali himoya
texnologiyasini ishlab chiqish vazifasi beriladi. Ular bu muammoni yechishda kimyoviy,
fizikaviy, iqtisodiy va ekologik jihatlarni hisobga olishga majbur bo‘ladi. Bu esa ularning kreativ
tahlil qilish, fanlararo yondashuv va ijodiy fikrlash ko‘nikmalarini faollashtiradi [6; 45-b.].
Loyiha asosida o‘qitish talabalarni real va kompleks muammolar asosida ishlashga, nazariy
bilimlarini amaliyot bilan boglashga va yangi mahsulot yoki yechim yaratishga undaydi. Bu
metodda talaba dars davomida muayyan loyiha ustida ishlaydi — masalan, “Aqlli avtomatika
tizimi loyihasi”, “Ekologik toza energiya manbai modeli”, “Sun’iy intellekt yordamida
boshgariluvchi dron” kabi.

Bunday yondashuv nafaqat talabani chuqur bilim olishga, balki mustaqil izlanishga,
ijjodiy fikrlashga, guruhda ishlash ko‘nikmasiga, va eng muhimi — 0‘z g'oyasini himoya qila
olishga o‘rgatadi [2; 77-78-b.].

Muhokama. Loyihaviy o‘qitishda kreativ fikrlash, odatda, quyidagi bosqichlarda
rivojlanadi:

1. Muammoni aniqglash va tahlil qilish.
Mugobil yechimlar ishlab chiqish.
Eng magbul variantni tanlash.
Amalga oshirish va tahlil qilish.
Natijani baholash va himoya qilish.
An’anaviy STEM (Science, Technology, Engineering, Mathematics) modeliga san’at (Art)
komponentining qo‘shilishi orqali vujudga kelgan STEAM yondashuvi bugungi kunda eng
samarali interfaol ta’lim texnologiyalaridan biri hisoblanadi. Bu model texnik ta’limda
ijjodkorlik, dizayn tafakkuri, vizual tafakkur, estetikani qadrlash kabi sifatlarni ham
rivojlantirish imkonini beradi. Masalan, elektrotexnika darsida nafaqat elektr zanjirini tuzish,
balki uni ergonomik, funksional va dizaynga ega bo‘lgan holda yaratish topshirig‘i berilishi
orqali talabalar murakkab tizimlarni kreativ tarzda yaratishga undaladi. Bu yondashuvda san’at
va texnologiya sintezi orqali innovatsion mahsulotlar ishlab chiqgish ko‘nikmasi
shakllanadi [1; 29-b.]. Texnik oliy ta'limning ajralmas qismi bo‘lgan laboratoriya va amaliy

mashg‘ulotlar — talabalar uchun kreativlikni sinovdan o‘tkazish va mustahkamlash imkonini
beradigan muhim bosqichdir. Bunda quyidagilarga e’tibor qaratilishi lozim:

e Amaliy topshiriglarni ijodiy yechim talab qiladigan shaklda ishlab chiqish;

o Talabalarni standart natijalar emas, yangi, samarali va innovatsion yechimlar topishga
undash;

e Har bir laboratoriya ishidan so‘ng tahliliy hisobot tayyorlash, muqobil yondashuvlarni
muhokama qilish.

Masalan, “Termodinamik tizimlarda issiqlik almashinuvi” mavzusida laboratoriya
ishlari fagat mavjud sxemalarni takrorlashdan iborat bo‘lmasdan, talabalarga issiqlik
yo‘qotilishini kamaytirish bo‘yicha o'z takliflarini ishlab chiqish vazifasi yuklansa, ularning
kreativ fikrlash faollashadi. Shuningdek, laboratoriyalarda ochiq savollar, tajriba asosida
kuzatuvlar va muammoli holatlar orqali talabalarni mustagqil izlanishga yo‘naltirish orqali ham
ijjodiy yondashuv rivojlanadi.

Kreativ fikrlashni rivojlantirish bugungi kunda dunyo oliy ta’lim tizimlarining ustuvor
yo‘nalishlaridan biriga aylangan. Aynigsa, texnik yo‘nalishlardagi kasb-hunar va muhandislik
ta’limida ijodiy yondashuvga asoslangan, amaliyot bilan uyg‘unlashtirilgan ta’lim modellari
samarador natijalar bermoqda. Quyida ushbu sohadagi ilg'or xorijiy tajribalar ko‘rib chiqiladi
va ular O‘zbekiston texnik oliy ta’lim muassasalaridagi holat bilan giyoslanadi. Finlyandiya
ta’lim tizimi dunyoda eng kreativ va amaliy yondashuvlarga asoslangan modellaridan biri
hisoblanadi. Bu mamlakatda ta’limda muammoli holatlarni o‘rganish, loyiha asosida ishlash
(PBL), hamkorlikda garor qabul qilish asosiy metodlar sifatida qo‘llaniladi. Bundan tashqari
“Phenomenon-based learning” (hodisaga asoslangan ta’lim) orqali fanlar integratsiyasi, real
hayotdagi muammolar yechimi va kreativ fikrlash uyg‘un holda rivojlantiriladi [2; 91-b.].
Texnik yo‘nalishlarda, xususan politexnik kollejlarda talabalar har semestrda amaliy loyiha
himoyasini o‘taydi va har bir loyiha guruhli ijodiy yondashuvga asoslanadi.

Germaniyada texnik oliy ta’lim tizimi kuchli amaliy asosga ega. Bu yerda:

e “Dual ta’lim modeli” asosida o‘qish ishlab chiqarish bilan uyg‘unlashtiriladi.

e Talabalar dars jarayonida muayyan korxonalar bilan hamkorlikda real loyiha va
muammolar ustida ishlashadi.

e Kreativ fikrlashni rivojlantirish uchun talabalar o‘rtasida startup loyihalar,
texnoparklarda ishlash, dizayn fikrlash (design thinking) metodikasi keng
qo‘llaniladi [3; 60-b.].

Bu tizim orqali talaba nafaqat kasbiy bilimni, balki amaliy muammoga kreativ
yondashishni, mustaqil fikr yuritishni o‘rganadi. Janubiy Koreya texnik ta’limda kreativ
fikrlashni rivojlantirishda ragamli texnologiyalar va zamonaviy platformalardan keng
foydalanadi: muhandislik yo‘nalishida o‘qituvchilar va talabalar ragamli dizayn, sun’iy intellekt,
AR/VR texnologiyalari asosida amaliy topshiriqlar ustida ishlashadi. “Maker space”lar,
robototexnika laboratoriyalari, virtual amaliyot maydonchalari orqali talabalarning kreativ va
eksperimental fikrlashini rag‘batlantirishga alohida e’tibor beriladi. Kreativ fikrlash
talabalarning reytingida alohida mezon sifatida baholanadi — ya’ni g‘oyalar originality (yangi),
feasibility (amalga oshirilishi mumkinligi) va impact (foydaliligi) darajalariga qarab
baholanadi [4; 43-b.].

O‘zbekistonda texnik oliy ta’lim muassasalarida ham oxirgi yillarda kreativ fikrlashni
rivojlantirish bo‘yicha muhim islohotlar amalga oshirilmoqda:

Kreativ igtisodiyot va innovatsion mubhitni rivojlantirish bo‘yicha davlat dasturlari
doirasida yangi yondashuvlar joriy gilinmoqda. Ko‘plab texnik OTMlarda STEAM yondashuvi,
loyiha asosida ta’lim, muammoli o‘qitish metodlari amaliyotga kirib kelmoqda. Biroq, ilg‘or
xorijiy tajribalardan farqli o‘laroq, ko‘plab muassasalarda:

loyihaviy yondashuv faqat nazariy tusda qolmoqda, ijodiy baholash mezonlari
tizimlashtirilmagan, laboratoriya ishlari ko‘proq standart va shablon asosida olib borilmoqda.

Masalan, Finlyandiya va Koreyada talaba mustagqil ravishda yangi texnologik yechimni
ishlab chiqib, uni ishlab chiqarishdagi real muammo asosida himoya qilsa, O‘zbekistonda bu
jarayon ko‘pincha o‘qituvchi ko‘rsatmasi bilan chegaralanadi.

Shu bois, xalqgaro tajribalarning eng muhim jihatlarini O‘zbekiston texnik OTMlarida
joriy etish zarur: Talabalarning kreativ fikrlashini loyihaviy, muammoli, raqamli platformalar
asosida rivojlantirish, har bir o‘quv faniga kreativlikka asoslangan amaliy topshiriglarni tizimli
kiritish, baholash mezonlarini g‘oya yangiligi, mustagqilligi va amaliy qiymati asosida yo‘lga
qo‘yish.

Xulosa. Texnik oliy ta'lim muassasalarida kreativ fikrlashni rivojlantirish dolzarb
masala bo‘lib, u zamonaviy mehnat bozorining talablariga javob beradigan, muammoli
vaziyatlarda mustaqil yechim topa oladigan, innovatsion fikrlovchi kadrlarni tayyorlashni
ta’'minlaydi. Kreativ fikrlashni rivojlantirishga doir xalqaro tajribalar va mahalliy tahlillar
asosida quyidagi amaliy takliflar ilgari suriladi:

o Loyiha asosidagi topshiriqlarni har bir texnik fan doirasida joriy etish (loyihalarda
tanqidiy fikrlash, muammoni aniqlash va yechim ishlab chiqish asosiy mezon bo‘lsin);

o STEAM integratsiyasi asosida o‘quv dasturlarini yangilash, masalan: texnologiya +
dizayn + iqtisod asosida mustaqil ishlanmalar yaratish;

e Har bir laboratoriya ishiga innovatsion yoki kreativ yechim komponenti Kkiritish
(masalan: standart laboratoriya topshirigiiga qo‘shimcha “o‘zgacha yondashuv”
elementi);

e Of‘qituvchilar uchun maxsus treninglar (creative teaching strategies, design thinking,
gamification, ijodiy muammolar ishlab chiqish bo‘yicha);

e Motivatsion muhit yaratish — kreativ loyihalar tanlovi, texnik hackathonlar,
prototiplash musobaqalari va g‘oya festivallarini joriy etish;

o Baholash mezonlarini qayta ko‘rib chiqish — faqat texnik to‘g'rilik emas, balki
yechimlarning yangiligi, kreativligi va mustaqilligi inobatga olinsin.

Tadqgiqot davomida aniqlanishicha, mavjud tizimda kreativlikni rag‘batlantirishga
qaratilgan metodikalar mavjud bo‘lsa-da, ularning amaliy tatbiqi yetarli emas. O‘quv jarayonida
kreativ yondashuvni shakllantirish uchun xalqaro tajribalardagi ilg'or metodlarni milliy
sharoitga moslashtirish, o‘gituvchilarning metodik salohiyatini oshirish, baholash mezonlarini
yangilash zarur. Kelgusida tadqiqotlar doirasini kengaytirish — real so‘rovnomalar,
eksperimental guruhlar orqali o‘qitish samaradorligini o‘rganish, yangi ta'lim texnologiyalari
asosida innovatsion kurslar ishlab chiqish lozim.

